
11. DESCRIPCIÓN DE LA MANIFESTACIÓN LENGUA ORIGINARIA 

Jãba tukawapananirã unubadaa ẽberãra taena idyab̶a unubadaa wounanarã taẽna. Maʌ̃ de 
kawaara bio darãbʌrʌa kawapanʌ̃da. Maʌ̃ jabara ãdyiraba tubadaa do cuane nibad̶i karea. 
Maʌ̃ awara adjirãra ara maʌ̃ jabad̶e ne wabadaa bio tʌmʌ,̃ beda wadi̶ karea ãdyi jãbara bio 
dyubui qued̶ea baria ʌ̃kʌrʌ jabara ẽbera ab̶aʌ kareabe b̶eabaria. Maʌ̃ jaba tud̶i karea 
ãdyirãra mea wabadaa bacuru jʌrʌd̶e. Unuped̶ad̶a karea ãdyirãba jed̶eko biad̶e dyi 
bakurura tutabuebadaa. Mabe tab̶ubadaa domia ume. Mãwã od̶aẽ baibʌrʌ toawebdad̶e dyi 
bacurura toaicha b̶ebaria bidoda id̶a b̶ʌberã eda̶. Ãdyirãba jʌrʌbadaa dji bakuru bio djitoda 
b̶ʌda, maʌ̃ berã tubʌdade̶ dyi so awa kiruda dyi jambara b̶ebaria. Maʌ̃ jamba od̶i karea 
ãdyirãba jʌrʌbadaa, Karkorida (espave) Ogoda (cedro amargo) idyab̶a ogo arada (caoba). 
Maʌ̃gʌrã bakuruda jubadaa wẽsã b̶ebariberã dyi jabãra idyab̶a dyi jãrã sapopoaka bẽrã. 
Ãtebʌrʌ isabe urraujudogobaria, mawã ãdyirãrã bia mĩgad̶akaa dojiradrʌ b̶ʌd̶e bid̶a dyi 
jambara bio wẽsakebariberã. Dyi bakuru tutad̶i karea bid̶a ãdyraba jʌ̃abadaa jed̶eko biad̶a, 
mawã od̶aẽ baibʌrʌ ãdyi jambara juma drakautab̶eya. 
Maʌ̃da poya jarad̶ia id̶i ewarid̶e jumara dyi jãbatukawab̶earãba ãdyi jãbara tubadaa 
motosierraba, idi̶ra makua ununakaa zagaraba tub̶eada. Arid̶e zad̶i karea ãdjiraba edad̶aka 
basia cinta abadara, ãtebʌrʌ jʌ̃karaba juma arid̶e daucha za owãbadyid̶aa. Mawãmina id̶i 
ewarid̶e macua neeã maʌ̃ jaba bio okawab̶eara. Id̶ira mãwã panabaria puru droma caita 
wa odroma caita b̶ea bẽrã carrad̶ebʌrʌ wãcawa b̶ekuasida̶a.  



 


